
ஶ்ரீக³ணேஶாய நம:॥
ஶ்ரீப⁴க³வாநுவாச ।
ௐ நமோ ப⁴க³வதே மஹாபுருஷாய ஸர்வகு³ணஸங்க்²யாநாயாநந்தாயாவ்யக்தாய நம
இதி ॥ 1॥
ப⁴ஜே ப⁴வாந்யா ரணபாத³பங்கஜம் ப⁴க³ஸ்ய க்ரு’த்ஸ்நஸ்ய பரம் பராயணம் ।
ப⁴க்தேஷ்வலம் பா⁴விதபூ⁴தபா⁴வநம் ப⁴வாபஹம் த்வா ப⁴வபா⁴வமீஶ்வரம் ॥ 2॥
ந யஸ்ய மாயாகு³ணசித்தவ்ரு’த்திபி⁴ர்நிரீக்ஷதோ ஹ்யண்வபி த்³ரு’ஷ்டிரஜ்யதே ।
ஈஶே யதா² நோऽஜிதமந்யுரம்ஹஸாம் கஸ்தம் ந மந்யேத ஜிகீ³ஷுராத்மந:॥ 3॥
அஸத்³த்³ரு’ஶோ ய: ப்ரதிபா⁴தி மாயயா க்ஷீபே³வ மத்⁴வாஸவதாம்ரலோசந: ।
ந நாக³வத்⁴யோऽர்ஹண ஈஶிரே ஹ்ரியா யத்பாத³யோ: ஸ்பர்ஶநத⁴ர்ஷிதேந்த்³ரியா: ॥
4॥
யமாஹுரஸ்ய ஸ்தி²திஜந்மஸம்யமம் த்ரிபி⁴ர்விஹீநம் யமநந்தம்ரு’ஷ்டய: ।
ந வேத³ஸித்³தா⁴ர்த²மிவ க்வசித்ஸ்தி²தம் பூ⁴மண்ட³லம் மூர்த⁴ஸஹஸ்ரதா⁴மஸு ॥
5॥
யஸ்யாத்³ய ஆஸீத்³கு³ணவிக்³ரஹோ மஹாந்விஜ்ஞாநதி⁴ஷ்ண்யோ ப⁴க³வாநஜ:கில ।
யத்ஸம்ப⁴வோऽஹம் த்ரிவ்ரு’தா ஸ்வதேஜஸா வைகாரிகம் தாமஸமைந்த்³ரியம்
ஸ்ரு’ஜே ॥ 6॥
ஏதே வயம் யஸ்ய வஶே மஹாத்மந:ஸ்தி²தா: ஶகுந்தா இவ ஸூத்ரயந்த்ரிதா: ।
மஹாநஹம் வைக்ரு’ததாமஸேந்த்³ரியா: ஸ்ரு’ஜாம ஸர்வே யத³நுக்³ரஹாதி³த³ம் ॥
7॥
யந்நிர்மிதாம் கர்ஹ்யபி கர்மபர்வணீம் மாயாம் ஜநோऽயம் கு³ணஸர்க³மோஹித: ।
ந வேத³ நிஸ்தாரணயோக³மஞ்ஜஸா தஸ்மை நமஸ்தே விலயோத³யாத்மநே ॥ 8॥
இதி ஶ்ரீமத்³பா⁴க³வதாந்தர்வர்தி விஷ்ணுக்ரு’தம் ஶிவஸ்தோத்ரம் ஸமாப்தம் ॥

ஏவம் ச ஶ்ரீமத்³பா⁴க³வதாந்தர்க³தே பஞ்சமஸ்கந்தே⁴ ஸப்தத³ஶோऽத்⁴யாய: 17-34

